
Kgalekgale Kgoho le Ntsu e ne e le metswalle. Ka
tsatsi le leng, Ntsu a fumana Kgoho a dutse tlasa
sefate a phomotse ka mekotlana ya hae ya dijo.
Kgoho o ne a eme ka leoto le le leng.

Ntsu a botsa Kgoho, “Leoto le leng la hao le kae?”

Kgoho a jwetsa Ntsu, “Mongalebenkele o kgaotse
leoto la ka mme a mpha mekotlana ena ya dijo.”

Ntsu a botsa Kgoho hore na le yena a ka kgona ho
etsa jwalo.

Ntsu a ya ho mongalebenkele mme a mo kopa hore
a kgaole le le leng la maoto a hae hore a fumane
dijo. Mongalebenkele a dumela.

Ntsu a tlolatlola ka leoto le le leng le tsela yohle ho
ya hae. Empa o ne a thabetse dintho tseo
mongalebenkele a mo fileng tsona.

Ha Ntsu a fihla hae, a fumana Kgoho a na le maoto
a hae a mabedi.

Ntsu o ne a halefile mme a lelekisa Kgoho. Empa ha
a ka a mo tshwara.

